
				ਇਹ ਸਫ਼ਾ ਪ੍ਰਮਾਣਿਤ ਹੈ


ਮਾੜੀ ਕੁੜੀ ਨਾ ਕਦੀ ਵਿਆਹੁੰਦੇ 

ਵਿਆਹੁੰਦੇ ਹੂਰਾਂ ਪਰੀਆਂ 

ਵੇਲਾਂ ਧਰਮ ਦੀਆਂ-

ਵਿੱਚ ਦਰਗਾਹ ਦੇ ਹਰੀਆਂ
215
ਨਾਭਾ

ਨਾਭੇ ਕੰਨੀ ਤੋਂ ਆਗੀ ਬਦਲੀ 

ਚਾਰ ਕੁ ਸਿੱਟਗੀ ਕਣੀਆਂ 

ਕੁੜਤੀ ਭਿੱਜ ਕੇ ਲਗ ਗੀ ਕਾਲਜੇ

ਸੁਰਮਾਂ ਹੋ ਗਿਆ ਡਲੀਆਂ 

ਰਾਤ ਕਟਾ ਮਿੱਤਰਾ-

ਅੱਜ ਜਿੰਦੜੀ ਨੂੰ ਬਣੀਆਂ
216
ਬੰਗੇ

ਪਿੰਡਾਂ ਵਿਚੋਂ ਪਿੰਡ ਸੁਣੀਂਦਾ

ਪਿੰਡ ਸੁਣੀਂਂਦਾ ਬੰਗੇ 

ਮੋੜ ਦੇ ਉੱਤੇ ਇਕ ਲਲਾਰੀ 

ਕਪੜੇ ਰੰਗੇ ਚੰਗੇ

ਮੁਟਿਆਰਾਂ ਨਾਲ ਗੱਲਾਂ ਕਰਦਾ 

ਬੁਢੀਆਂ ਕੋਲੋਂ ਸੰਗੇ 

ਚਲੋ ਨੀ ਰੰਗਾਈਏ ਚੁੰਨੀਆਂ 

ਪੈਸੇ ਮੂਲ ਨਾ ਮੰਗੇ 

ਛੜਿਆ ਦੋਜਕੀਆ 

ਨਾ ਲੈ ਐਮੇ ਪੰਗੇ
217
ਬੀਕਾਂਨੇਰ

ਬੀਕਾਂਨੇਰ ਤੋਂ ਲਿਆਂਦੀ ਬੋਤੀ 

ਖਰਚੇ ਨਕਦ ਪਚਾਸੀ 

ਜਗਰਾਵਾਂ ਦੀ ਝਾਂਜਰ ਲਿਆਂਦੀ 

ਬਾਗੜ ਦੇਸ ਦੀ ਕਾਠੀ 

ਉਤੇ ਚੜ੍ਹ ਜਾ ਬਿਨ ਮੁਕਲਾਈਏ 

ਮੰਨ ਲੈ ਭੌਰ ਦੀ ਆਖੀ 

ਆਸ਼ਕ ਲੋਕਾਂ ਦੀ-

ਕੌਣ ਕਰੂਗਾ ਰਾਖੀ

